
Borgarráð

       

Suðurlandsbraut 72 og 74 úthlutun til Hjálpræðishersins - Umsögn skrifstofu eigna og 

atvinnuþróunar

Óskað hefur verið umsagnar skrifstofu eigna og atvinnuþróunar um svohljóðandi tillögu 
borgarráðsfulltrúa Sjálfstæðisflokksins og Framsóknar og flugvallarvina, sem lögð var fram á 
fundi borgarráðs 22. september sl.:

„Borgarráðsfulltrúar Sjálfstæðisflokksins og Framsóknar og flugvallarvina leggja til að í ljósi 
starfsemi þeirrar sem Hjálpræðisherinn stendur fyrir og hefur staðið fyrir í Reykjavík í rúma 
öld verði samtökin undanþegin byggingarréttargjaldi vegna úthlutunar lóðar við 
Suðurlandsbraut 72-74.“

Úthlutun lóðanna Suðurlandsbrautar 72 og 74 til Hjálpræðishersins nú er fyrst og fremst til að 
fullnusta viljayfirlýsingu sem borgarráð samþykkti á fundi sínum 3. mars sl. Í þeirri 
viljayfirlýsingu var gengið frá þeim kjörum sem náðst höfðu í samningum milli 
Reykjavíkurborgar og Hjálpræðishersins. Í þeim samningaviðræðum var horft til þeirra 
aðstæðna sem uppi eru varðandi flutning Hjálpræðishersins úr miðborginni, sem er fyrst og 
fremst að þeirra frumkvæði.

Ef styrkja á Hjálpræðisherinn er mælt með því að gera það frekar með gagnkvæmum 
þjónustusamningi frekar en með því að fella niður byggingarréttargjald. Engar kvaðir eru 
settar um ráðstöfun lóðarinnar til framtíðar eða sölu þeirra mannvirkja sem á henni verða 
reist. 

Styrkur á því formi sem hér er lagt til að veita Hjálpræðishernum mundi þá ráðast af 
staðsetningu og byggingarmagni, sem auk mögulega fleiri þátta leiða til óskýrleika í 
styrkveitingu.

Því er mælt með því af hálfu skrifstofur eigna og atvinnuþróunar að tillagan verði ekki 
samþykkt. 

Hrólfur Jónsson

     




